
POZIV MEDIJIMA
RCC domaćin konferencije za finaliziranje nacrta strategije za pravosuđe i sigurnosnu saradnju u Jugoistočnoj Evropi
SARAJEVO, 29. novembar/studeni 2010. godine – Dvodnevna konferencija državnih vlasti, regionalnih organizacija i međunarodnih partnera o pravosuđu i sigurnosnoj saradnji u Jugoistočnoj Evropi počinje sutra u Sarajevu pod pokroviteljstvom Sekretarijata Vijeća za regionalnu saradnju (RCC).
Očekuje se da će se na skupu finalizirati nacrt Regionalnog strateškog dokumenta i Akcionog plana za Jugoistočnu Evropu (JIE) za 2011-2013. godinu u oblasti pravosuđa, unutrašnjih poslova i sigurnosne saradnje. 

Svrha dokumenta je da se poveća nivo regionalne saradnje u borbi protiv prekograničnog organiziranog kriminala, korupcije, u oblasti migracija, azila, izbjeglica, osnovnih prava, saradnje na civilnim pitanjima i zaštite djece. Dokument se bavi usklađivanjem regionalnih aktivnosti policije, institucija za provedbu zakona i sudstva. 
Osim toga, on sadrži i analizu mogućih preklapanja među različitim regionalnim inicijativama i projektima, kao i sugestije za racionalizaciju i pojednostavljivanje.   

Konferenciju će otvoriti direktor Direkcije za regionalne organizacije i inicijative u Ministarstvu vanjskih poslova Crne Gore, koji predstavlja crnogorsko predsjedništvo Procesa saradnje u Jugoistočnoj Evropi (SEECP), Igor Građević, generalni sekretar RCC-a, Hido Biščević, i Wouter Van de Rijt, glavni sekretar Generalnog sekretarijata Vijeća Evropske unije. 
Među učesnicima će biti i predstavnici državnih sudskih organa, sigurnosnih i institucija unutrašnjih poslova iz zemalja Jugoistočne Evrope, regionalnih organizacija, institucija i agencija EU, relevantnih međunarodnih organizacija, domaćih i međunarodnih stručnjaka, nevladinih organizacija i stukovnih udruženja. 
Koordinacija izrade regionalnig strateškog dokumenta i njegove kasnije provedbe je prioritet za Sekretarijat RCC-a u skladu sa Strategijom i Programom rada ove organizacije za period 2011-2013. godina. 
Pozivamo predstavnike medija da prisustvuju otvaranju radionice od 9:00 do 9:30 časova u utorak, 30. novembra/studenog 2010. godine, u Crvenom salonu hotela Radon plaza, Džemala Bijedića 185, 71000 Sarajevo, Bosna i Hercegovina. 
_________________

Kao nasljednik Pakta stabilnosti za Jugoistočnu Evropu, Vijeće za regionalnu saradnju (RCC) pomaže regionalnu saradnju te podržava evropske i evro-atlantske integracije u Jugoistočnoj Evropi. Vijeće se u svom radu fokusira na ekonomski i društveni razvoj, infrastrukturu i energetiku, pravosuđe i unutrašnje poslove, sigurnosnu saradnju, izgradnju ljudskih potencijala i parlamentarnu saradnju. Sjedište RCC-a je u Sarajevu, Bosna i Hercegovina.

